
       

VENDIM          

 

Data e miratimit:  26 nëntor 2011 

 

Lënda nr. 21/10 

 

Sllavica GRUBIQ – MILLUTINOVIQ  

  

Kundër 

 

UNMIK-ut 

 

 

Paneli këshillëdhënës për të drejta të njeriut, në seancën e mbajtur më 26 nëntor 2011, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit,  vendos si në vijim:      

              

PROCEDURAT PARA PANELIT   
 

1. Ankesa është parashtruar më 22 mars 2010 dhe është regjistruar më 24 mars 2010. 

 

  

 

 



II. FAKTET  

 

2. Ankuesja deklaron se babai i saj, z. Millorad Grubiq ka qenë pronar i pronës së banimit 

dhe i malit, të cilat gjendeshin në Gjakovë. z. Grubiq ka vdekur më 27 janar të vitit 2000.                 

 

3. Ankuesja deklaron se si rezultat i veprimeve ushtarake të NATO-s në vitin 1999, familja 

e saj u desh të largohej nga Kosova. Pas kësaj, një person i tretë i panjohur në mënyrë të 

paligjshme ka marrë në posedim pronën e babait të saj.            

 

 

III. ANKESA  

 

4. Ankuesja ankohet për aktivitetin ushtarak, të ndërmarrë nga NATO-ja, i cili ka rezultuar 

me uzurpimin e pronave të babait të saj. Ajo ka kërkuar që kompensimin t’ia paguajë 

NATO-ja asaj dhe trashëgimtarëve të tjerë të pronave të babait të saj.  

 

 

IV. LIGJI    

 

5. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

  

6. Në bazë të nenit 1.2 të Rregullores, Paneli ka juridiksion ndaj ankesave lidhur me shkeljet 

e pretenduara të të drejtave të njeriut nga UNMIK-u. Në bazë të nenit 2 të rregullores, 

paneli ka juridiksion ndaj ankesave lidhur me shkeljet e pretenduara të të drejtave të 

njeriut që kanë ndodhur para kësaj date, në rastet kur këto fakte ngrisin shkelje të 

vazhdueshme të të drejtave të njeriut.    

 

7. Për aq sa ankesa ka të bëjë me veprimet që pretendohet të jenë kryer nga shtetet anëtare 

të NATO-s, ajo është jashtë juridiksionit ratione temporis të Panelit (krahaso, përkitazi 

me KFOR-in, Paneli këshillëdhënës për të drejta të njeriut, Sahiti, nr. 03/08, vendimi i 

datës 10 prill 2008).         

 

8. Për më tepër, veprimet ndaj të cilave është parashtruar ankesa kanë ndodhur gjatë 

fushatës ushtarake të vitit 1999, dhe rrjedhimisht janë jashtë juridiksionit ratione 

temporis të Panelit.   

 

9. Paneli thekson më tej për aq sa ankesa do të mund të konsiderohej se ndërlidhet me 

zënien e pronave të babait të ankueses nga një uzurpues, ankesa nuk është e arsyetuar sa 

duhet për të dalluar ndonjë përgjegjësi të UNMIK-ut.    

 

10. Arsyet e lartpërmendura mjaftojnë për ta shpallur ankesën si të papranueshme.              

 

 

 



PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME  
 

 

Andrey ANTONOV       Marek NOWICKI  

Zyrtar ekzekutiv                          Kryesues  

 

 

 

 

 

 

 

 

 

 


